
Ахирра нуша дахъхIи хIерси 
лебтасалра дурхъасили бетаурси 
байрамла бархIи сабаиб. Районна 
адамти байрамласун бегIбиубли 
кьакьурбази дурабухъун. Ил бархIи 

гьарил балбуц чеалкIуси наслулис 
патриот бяркъ лугниличи имцIали 
пикри бяхIчииули, дурабуркIулри. 
Илкьяйдали ЧебяхIси Чедибдеш 74 
дус биънилис хасдарибти шад-
лихъуни Уркарахъир сягIят 9 ди-
кибхIели дехIдихьиб. Шадлихъла 
далдуцуназир бутIакьяндеш дариб 
муниципалитетла руководстволи, 
Дагъистан Республикала ванзала ва 
мас-мулкла  шайчивси министрла 
заместитель ХIябиб Жанаевли,  ДР-
ла Дахадаевла ва Хайдакьла район-
тала дявила комиссариатла отделла 
руководительла заместитель 
МяхIяммад Пашаевли, шимала бур-
гани, организациябала ва учрежде-
ниебала руководительтани. 

Райцентрлизибси  буркьа заправ-
кала мер-мусаличибадли Чеди-
бдешла паркличи, бургъантас тIаш-
батурси памятникличи бикайчи 
«БебкIаагардешла полк» ибси бал-
буцла бутIакьянчиби гьайбиублири. 
Шадлихъ бехIбихьиб Чедибдешла 
Байрахъличи мешуси (копия) бай-

рахъ дурасниличил. Балбуц ахирли-
чи бикайчи саби гIяхIулатани ил 20 
метрла Чедибдешла Байрахъ колон-
нала гьалабад башули, бихусири. 

Демонстратунас бекIдеш дирулри 
ЧебяхIси ВатIа дургъбала бутIакь-
янчи ва цархIилти адамти бухIнабси 
«Победа» автомобилли. 

Парад жагабарилри чедирти клас-
сунала дурхIназибадли цалабикибси 
юнармейцыбала ротали, цIуба хала-

туначилти медсестрабани ва рай-
онна спортсментани. 

Памятникла 
гьалаб минутла 
манзиллис 
лехIкахъили па-
радла бутIакьян-
чибани дургъба-
зиб алхунти даха-
даевлантала хIур-
матбариб ва рай-
онна администра-
цияла, депутату-
нала собраниела, 
ОМВД-ла хIян-
чизартала, соцза-
щитала, арадеш 
мяхIкамбирнила 
учреждениебала 
шайзирадли, багь-

удила управлениела,  жагьилтала 
ва школьникунала шайзирадли 
вавнала халуби кадихьиб. 

Шадлихъла митинг ибхьули 
гъайухъунси районна бекI Жарул-
лагь ГIямаровли буриб: 

«9 май – ил 
дебали мягIни-
чебси байрам 
саби, ил байрам-
ла бархIи нуша-
ни хIулбазир 
нургъбачил 
гьанбиркахъули 
дирехIе ВатIан 
багьандан, иш-
бархIила нушала 
азаддеш ва дар-
шудеш 
багьандан жан 
кьурбандарибта-
чила. 

ГIергъити ду-
смазиб нушани 
имцIали 
иргъулра 1945 

ибил дусла чедибдешла тарих 
гьарахъбиркниличила ва гIя-
чихъли чебиулра дургъбачила 
кьяркьси бархьдеш. Дахадаевла 
районнизибадли 1941-1945 иб-
ти дусмазиб дургъбази ар-
бякьунти саби 3600 адам. Ил-
дазибадли 2562 адам дявила 
майдайчиб даимлис калунти 
саби. ХIейгеси биалра, нушала 
ветеранти камкабиубли саби. 
ИшбархIи цацун сай калунси 
ветеран – гъабза-
дешла ва игит-
дешла мицIирси 
бикьри. 
Дургъбазир чула 
жан кьурбанда-
рибтачила ва чеди-

бдешличил чар-
бухъунтачила нушани 
мурталра хъумхIер-
техIе ва илдас деза-
дикIехIе». 

Республикала руко-
водствола шайзи-
вадли гъайухъун ХIя-
биб Жанаев: 
«ИшбархIи нуша иша 

 

  Чедибдешла БархIи – гьарли-марли лебталалра 
халаси байрам, нушала халкьла гъабзадешла ва 
чедибдешла лишан саби. Ил дурабуркIули нушани 
дургъбазиб алхунтас децI балахъулра, илдас бурги 
гIяшдурцулра, илдала шаласи сипат гьандир-
кахъулра, дергъла лерилра къияндешуни чула 
хъуцIрумачи чекасибти лебилра фронтовикунала, 
тылла зяхIматчибала ва ветерантала халаси хIур-
матбирулра. 

  ЧебяхIси Чедибдеш сархибтала халаси хIурмат 
биресли чеабиуси наслулис бяркъ бедни – нушала 
рухIласи ва дурхъаси чебла саби. 

   ХIурматла дахадаевланти! 
  ХIуша лерилра, ЧебяхIси Чедибдеш 74 дус 

биъниличил бархбасахъи, уркIи-уркIиларад муба-
ракдирулра, хIушаб дахъал детIайчи гIямру, 
гIяшул-шурлагъула арадеш, аръа маркаван умуси 
зак, таманхIебируси талихI, гьала хIебла 
берхIигъуна разидеш, хIушаб бетIесцад яшавли-
зиб эркиндеш, гьар бархIи гьарбизуни, кариван 
ламдикIути диги. Нушала пергерси, уржибси цала
-цали уркIби иргъуси район социальный тахIярли 
экономикалашал чеахъбикIахънилизир сархи-
бдешуни диубли дигулра. 

                Шайх Рабаданов, 
   Урагъала урга даражала школала  

мугIяллим. 

 

Мубаракдирулрая 
ХIурматла дахадаевланти, ЧебяхIси ВатIа дергъла 

бутIакьянчи ва ветерантала хъалибаргуни, илдала 
тухум-агьлу, хIуша Чедибдешла бархIиличил барх-
басахъи,  уркIи-уркIиларадли мубаракдирулрая. 
Гьарилла гIямрулизир чIянкIли гIяхIтицун баркьуд-
луми кадиркули, чархла арадеш къулайбикIули, та-
лихI имцIабикIули, гьарбизуни зумадикIули, бузери-
лизир чедибдешуни дахъдикIули, эркиндеш гьарза-
дикIули дигулра. ЧеалкIуси наслулис даршудеш 
калахъес ва дунъяличир фашизмала къел-хIерзи 

агардарес багьандан чула жан кьурбандарибти ва 
Чедибдешличил хъалибаргуначи чарбухъунти 
бургъантас нуша дезадикIес хIедумсехIе, илдала 
игитдешличила ва гъабзадешличила мурткIал 
хъумхIертехIе. 

ГIур ванзаличир дургъби мадиаб, зак даимлис 
даршули калаб, адамтас разидешлацун хабурти 
иргъаб. 

Жаруллагь ГIямаров,  
 «Дахадаевла район» МО-ла бекI. 

Парад дураберкIиб 

Мубарак 

 

Уважаемые жители Дахадаевского района! 
Государственное бюджетное учреждение Респуб-

лики Дагестан «Комплексный Центр социального 
обслуживания населения в муниципальном образо-
вании «Дахадаевский район» поздравляет Вас с 
наступающим светлым и теплым праздником - 
Международным днем семьи. 

Настоящая ценность в жизни- это родные и близ-
кие люди. Семья ,как основной элемент общества, 
была и остается хранительницей человеческих цен-
ностей, культуры, фактором стабильности и разви-
тия. Нет крепче на земле союза, чем счастливая и 
дружная семья. 

Желаем Вам взаимопонимания, счастья радуж-
ных планов и множества интересных занятий. 
Пусть семья всегда будет крепкой скалой, защитой 
от невзгод и утешением в неприятностях, пусть 
детский смех раздаются повсюду. Доброго будуще-
го, достатка и совместного развития. 

 
ГБУ РД «КЦСОН в МО «Дахадаевский район» 

цаладяхъибси байрам цархIилта-
зибадли декIарли чебиули ди-
рехIе, сенахIенну Дунъяла КIииб-
ти дургъбачиб декIси ва кахси 
анцIбукь биубси ахIен. 

Дургъбала декIти дусми – ну-
шала тарихцун ахIен, челябкьла-
лис илди кьиматчерти дурсрира 
сари. Чедибдешла опытличибли 
нушани иргъулра гъабзадешли-
чил ва кабизалачебдешличил, 
бузериличил, жавабкардешличил, 
гьалмагъдешличил къияндешуни 
дяхIяэс вирар ва нушала ахIерси 
ВатIан вавали бяхъяхъес вирар. 

Мурталра бекIла чедиб даршу-
си зак калаб. Дургъбачила баянти 
чIянкIли жузазир ва фильмаба-
зирцун диаб, нушала уркIбазир 
биалли улкала багьадуртачила 
пахру муртлисалра калаб». 

ГIур гъайухъун дургъбала вете-
ран Ражаб Рабаданов. Илала 
гъайлизибадли цалабикибтани 
аргъиб СССР-ла миллионти 
адамтани жан кьурбандарили 

сархибси даршудеш мяхIкам-
барес хIяжатли биъниличила. 

Илкьяйдали митингличив гъай-
бухъун М. Пашаев, ветерантала 
Советла председатель М. 
ГIябдуллабеков ва цархIилти 
хIурматла гIяхIли. 

 Шадлихъла далдуцуни даимда-
риб спортла абзанани, урчми ду-
цIдирнили, культурала парклизиб 
концерт ва циркла уюнти чедиа-
хънили. Полевая кухнялизиб бер-

Аттабеков МяхIяммад Кьурбано-
вич акIубси сай 1920 ибил дуслизив 
Уркухъла шилизив. ВатIайс къул-
лукъбарес живарибсири ил 1940 
ибил дуслизив. Дубурлан урши 
къуллукъбирес вехIихьибсири Амур-
ла областьлизив. ИлхIелири илини 
дургъбала кахси хабар аргъибсира. 

Аттабеков ургъули калунси сай 
Украинала 4 ибил фронтла 993 ибил 
стрелковый батальонна миноменая 
ротализив. Илала дявила дусмачила 
цацадехIти гьанбикуни учIаннисра 
гьаладирхьехIе: 

«17 ОСБ бехъубсири, нушаб склад-
лизирадли сагати тупангуни ва про-
тивогазани гибтири. Дугели нуша 
Японияла дазуличи, Амурла дубана-
чи дархьибтири…» 

90 километрличи хьурали  башули 
дугели 1943 ибил дусла майла 18-
личиб МяхIяммад ва илала 30 юл-
даш Свердловскла станциялизи ба-
ибтири. Илав МяхIяммад 42 ибил 
учебная бригадализи вархьибсири. 
Ва ил 3 ибил взводла 2 ибил ротала 
цаибил батальонна 13 ибил мино-
метный учебный полклизи виркули 
сай. БелчIуди 2,5базли хъараахъур-
сири. ИмтихIян дедили гIергъи илис 

младший сержантла у бедибсири. 
Ветеранна дневниклизибад: «Нушаб 

сагаси обмундирование гиб ва фронт-
лизи дархьира. Ворошиловградлизиб 
полк акIахъуб. Ишав ну Читализивадси 
Ткачев бикIуси урус уршиличил гьал-
магъикира. Нуша кIелра ца миномет-
ный ротализи дикира ва дергълизи ар-
дякьунра. 

1943 ибил дусла октябрьла 28-личир 
Волко бикIуси шилизир бегI гьалар 
дергълизир бутIакьяндеш дарира. Ну-
шани Григоровка буцира. Илаб кIел 
вершара кабушибтири. Дила бекIли-
биубсигъуна миномет сабри ва немецу-
нала туп агарбарибсири. ИлхIели нуша-
ла расшет шабагъатлабарибсири. Илав 
ну КПСС-ла къяянази уцибсири. 

1944 ибил дусла мартла 15-личир ну-
ша Крымла байхъуостровлизи дархьиб-
тири. Илаб бахъал юлдашуни кабушни 
якьинбиубсири. 

1944 ибил дусла апрельла 8-личир 
нуша гьаладяхI дашулри. 3 бархIила 
бухIнаб бахъал душманти кабушибтири 
ва Таганали станциялизи, Джанкайли-
зи, Симферопольлизи, Бахчисарайлизи 
ва цархIилти мераначи даибтири» 

Улкализиб социалист революция 
чедибикибси 1917 ибил дуслизив 
Уркухъла шизибси хъубзарла 
хъалибарглизив акIубсири А. Т. 
ГIябдуллаев. 1942 ибил дусла 
июньничивадли 1945 ибил дусла 
мартличи бикайчи ил гъабзадешли-
чил ургъули калунсири ЧебяхIси 
ВатIа дургъбазив. 

Дургъбас гьалав Аци ВКП(б)-ла 
Дахадаевла райкомла аппаратлизив 
узусири. Дургъбазив ил Калинин-

градла фронтла гьавала-десантла 
гIяскарла ротала командир сайри. 
Гъабзадешчевси ва залумси коман-
дирла бекIдешлиуб бургъантани Ук-
раинала, Румынияла, Венгрияла, Ав-
стрияла дахъал шимира шагьуртира 
азаддатахъуртири душмайзирадли. 

Секешфехервар, Мор, Зизер, 
Веспрем ва цархIилти шагьурти 
азаддатахъни багьандан, Раба хIеркI 
ахъни багьандан, танканала дивизия 
дарбадягъинбарни багьандан, 350 ши 

азаддатахъни багьандан А. 
ГIябдуллаевлис Верховный 
Главнокомандующий И. В. 
Сталинни баркалла 
багьахъурсири. 
Австрия азадбалтахъухIели 
декIли вяхъибсири ГIябдул-
лаев ва хъули вархьибсири. 
Дургъби тамандиубли 
гIергъи ГIябдуллаев Дахада-
евла гIур Шурагъатла рай-
компартияла секретарьли 
узули калунсири. КIинайс 
ил КПСС-ла обкомла отдел-
ла заведующийла замести-
тельли, КПСС-ла 
МяхIячкъала шагьарла гор-
комла кIиибил секретарьли 
узусири. Дахъал дусмазив 
ДАССР-ла минфинна ми-
нистрли узули калунсири. 
ЧебяхIси ВатIа кIел орден-
ничил, ХIунтIена Зубарила, 
кIел ХIунтIена Байрахъла 
орденничил, «ХIурматла 
лишан» орденничил, 14 ме-
дальличил шабагъатлава-
рибсири. Дагъиста урибси 
экономист сайри. 

Ургъанна гьанбикуназирад 

Гъабзадешличил ургъусири ва 

ламусличил узусири 
Уркухъла шилизив 1923 ибил дуслизив 

акIубси ГIябдуллаев МяхIяммад Тахсур-
мановичли сунела бузери бехIбихьибси-
ри 1940 ибил дуслизив Дахадаевла рай-
советла счетоводли узули. ЧебяхIси 
ВатIа дургъбазив ургъули калунси сай 
ил южный фронтла 85 ибил гвардейский 
полклизив. 1942 ибил дусла ноябрьли-
чив декIли вяхъили гIергъи ил хъули 
вархьибсири. 

40 дусцад ил партийно-советский 
декIар-декIарти къуллукъуначив ва хо-
зяйственний хIянчурбачив узули калун-
сири. ГIябдуллаев узули калун ВЛКСМ-
ла ва КПСС-ла Дахадаевла райкомла 
цаибил секретарьли, райисполкомла 
председательли ва колхозла председа-
тельли. 

ГIябдуллаев шабагъатлаварибси сай 
ЧебяхIси ВатIа дергъла цаибил даражала 
орденничил, «ХIурматла дишанничил», 
дявила 12 медальличил, ДАССР-ла Вер-
ховный Советла кIел Грамоталичил, рес-
публикала декIар-декIарти организация-
бала 9 хIурматла грамоталичил. 

С талинни баркалла багьахъур  

         ХIясанов  Мусай 

  Аттабеков МяхIяммад 

Уркухъла шилизивадси Кьурбанов 
ХIяжи, суненира ХIунтIена ГIяр-
миялис 205 азир къуруш пеш-
кешдарибси 

       ХIялимов ГIябдулла  

Чилра ва селра хъумартурли ах Iен  

. 

 

ГIяхIмадов МяхIяммад 

Далгатов  СягIидуллагь   Кабчуев ХIяжиражаб 
      ХIясанов КьурбанхIяжи 

  МяхIяммадов Ибрагьим 
          МяхяIммадов Г. М. 

               Мирзаев А. М. 

              Амирханов К. А.          СалихIов М. С. 
  Кьурбанов ГIябдулла         ХIяжиев  ГIяли 

  ХIяжигIялиев  ГIяхIмад       ХIясанов  ГIисакь       ХIябибуллаев МяхIяммад      БяхIяммадов Гъазихан    Халимбеков ГIябдулкьадир 

       ГIябдулманапов А. А. 

  Шагьмурханов  ХIябиб 

Сецад дусми шалгIердухъив Че-
бяхIси ВатIа дергъ таманбиубла? 
Аммаки ишбархIира илала асурти, 
даг диубтиван, дакIусадулхъули ле-
рал: цIяб-цIудара балагьра, цIубли-
шаласи чедибдешра. Лерал, сенахIен-
ну дявила бутIакьянчибала чарх-
бекIлизир дяхъурби хIянсавдули са-
ри, гьанбикназир биалли замана-
замана рухIла «дяхъурби» чериргъули 
сари. 

БархIиличи бархIи биштIака-
бикIули саби илди ахIмакь адамтала 
къушум. ЧIянкIли дарсхIедиубли 
кавлули сари халкьла пикрумазир 
илдани сархибти гьунарти. Илди 
гIебалкIуси наслулизи ВатIанна 
гьалаб мартили ва асилдешличил 
къуллукъббарес хIядуртили бетаахъ-
ес жидикIули сари. 

Кьурбанов ШягIбай шила школа-
лизир верхIел класс делчIун, цуг-
цугли гIярабла багьудира касиб. 

I940 ибил дуслизив ил Белоруссияла 
436 ибил артиллерияла полклизи къул-

лукъбарахъес живариб. I94I-I945 ибти 
дусмазив, Ленинград ва Белоруссия 
душмантази азаддалтахъули, ургъули 
калун. 

I94I ибил дусла сентябрьла 9-личир 
илини, артиллерист сайлин, душман-
тала 8 танк агардариб, ва ил гьунар 
багьандан «ХIунтIена байрахъ» орден-
ничил наградитьвариб. 

Илкьяйда дявила гIергъиси гьунчир 
ШягIба михъири жагабариб «Дявила 
сархибдешуни багьандан», 
«Ленинградла оборона багьандан», 
«Германияличибад – чедибдеш» 
бикIути медальтани ва 2-ибил даража-
ла «ВатIанна дергъ» орденни. 

Ил ВКП(б)-ла член сайри, дявтас 
гIергъити дусмазив жавабла къул-
лукъла хIянчурбачив ламусличил узу-
ли калун. 

 
ХIяжигIялиев МяхIяммад 

ХIунтIена ГIярмиялизи къуллукъ ба-
рахъес I940 ибил дуслизив живариб. 
Дергъ бехIбихьибхIели, ил Ленинград-
ла фронтла I8I ибил стрелковый полк-
лизив калун. Цаибти бурхIназивал 

гъабзадешличил декIарухъун: ил 
контрразведчик ветаур. 

МяхIяммад 900 бархIи-дуги 
бухъянбитIунси Ленинградла 
блокадализив калун. «ГIямрула 
гьуни» шагьарличил бархбас 
лебси цацун гьунчив гашази-
бад улхути шагьарлантас авто-
машиначир кьацI диахъули 
къуллукъбариб. 
Лебил дявила гьуни ХIя-
жигIялиев МяхIяммадла 
«Ленинградла оборона», 
«Германияличибад чедибдеш 
сархни», 3-ибил даражалла 
«ВатIанна дергъ» бикIути ор-
дентачил ва 8 медальличил 
чебицIахъили саби. 
Дергълис гIергъити гIяхIцад 
дусмазив Дахадаевла райполи-
зив узули калун. 
 
ХIясанов КьурбанхIяжис 
дергъла демжурти хIябал дус 
(I94I-I943) чедуркъубтири. Ил 
заманала yxIнaв ил хIяйна 
декIли вяхъибсири ва гIyp ко-
миссоватьварибсири. Кутаиси, 
Севастополь, Армавир, Тихо-
рецк, Сталинград, Москва - 
илди шагьурти гьандур-
шухIели, ургъанна дявила 
гьуни аргъеси саби. 
«Гьанбиркур, секьяйда душ-
манти Тихорецклизи 
бухIнаберхуртирил, - гьанби-
кахъибсири илини. - Илаб ка-
бикибси дергъ муэргъуна 
сабри. Гьала-гьала самолетуна-
ни ванза парчиули ва юртани 
диркьдирули, бомбабала заб 

гъайзивад ухъунра… 
ЧевсаргъибхIели, немецунала ясир 

сайри. ГIянжила бекIали 
кIапIварили, дяхъи-хъас 
набчир аги…» 
Жабраилов МяхIяммад 
дергъ таманбиайчи 
немецунала концла-
герьлизив калун. I945 
ибил дуслизив нушала 
гIярмияли азадватур. Ил 
бархIил ил някълизивад 
декIли вяхъибсири. 
МяхIяммад дергълизи-
вад I946 ибил дуслизив 
чарухъун. Илала пай 
вецIани медальтани 
марбариб. ГIяхIцадхIи 
учительлира узули ка-
лун. 
 
 
МяхIяммадов Иб-
рагьим (Иван) дергъла 
цаибти бурхIназивал I56 
ибил минометунала бри-
гадала отделениела ко-
мандир сайри. Илала 
душмантачил цаибил 
гьунибаъни I942 ибил 
дуслизиб бетаур: урехи-
агарси, ватIан багьандан 
жан дедес хIядурси 
ургъан виъни пикриба-
рили, илис сержантла 
звание бедиб. 
Ибрагьимлис имцIали-
ван гьанбикуназиб кале-
си анцIбукьли бетаур 
I943 ибил дус октябрьла 
25-личиб Моздок шагь-
арла мякьлаб кабикибси 
дергъ. Илаб МяхIямма-

дов Ибрагьимла бекIдешлиуб 
бургъанти, минометунала гIярадаби 
кадерхурхIели, душмантачи тупангу-
начил чебухъун. Немецунас шагьар-
лизи бухIнабухъахъес имкан хIегиб. 

Ибрагьим декIли вяхъиб ва азархана-
лизи ваахъиб. 

I944 ибил дусла октябрьла 24-личив 
комиссоватьвариб. 

Дергъ ахирличи биркулри, аммаки 
нушала гIярмиялис сагати цIакьани 
гIягIнилири. Дахадаевла РВК-ла ко-
миссарли Ибрагьим живариб ва или-
чи жагьилти дявила агиличи бурси-
бирути курсани хъаркадариб… 

Дергълис гIергъити дусми, 
тIашбизагарли ялчили узули, Узбеки-
стайзир ва Туркмениялизир шалгIер-
духъун. Шер урши-рурси абикьур. 

 
Ибрагьим Ибрагьимов 

чекьур, гIyp - танкани, мотопехота, 
авто-матчикуни ... ЦIакь цагъуна ахIен-
ри, кабушибти-бяхъибтачил, душма 
някълизи хIедикили, гIелумдизес че-
буркъуб. I8 бургъан лебси нушала от-
рядлизиб мицIирли калунти хIябал 
сабри, илдала лугIилизив - декIли вя-
хъили нура. Хъумуртули axIeнpa 
дергълизиб хабарагарли къаршибикиб-
ти дила шанти: Алашала ГIяхIмад, 
ГIялиха БяхIяммад, ХIямзала 
БяхIяммад.» 

Аракайубси КьурбанхIяжи фронтлизи 
сагали чарухъунсири... 

 
МяхIяммадов Камилла дявила 

гьуни гьала-гьала Москвала мякьлабси 
танканачи къаршиси дивизиялизиб 
бехIбихьиб. ГIyp ил ургъули калун Бе-
лоруссиялизив, Украинализив, Поль-
шализив ва Германиялизив. 

I943 ибил дуслизив бегI гьалав декIли 
вяхъиб. БиштIаси шила дублаб немецу-
начил кахси дергъ каби-киб. Гьужум-
личи дархьаибти «Тигр» танкани 
тIашаэс гIягIнилири. «Иртулри нуша 

тупазирад тIашбизагарли, -
гьанбиркахъи илини. - Ну тупла хIяра-
лизи хIярхIуби дархьиан сайри, навод-
чик туркменри, командир биалли урус 
сайри. Даргудути тупани, шятIдикIути 
хIярхIубани, лихIби гIянцIдирути гурла 
тIамрани Кьиямала бархIи иш бургар 
или гьанбиркахъулри. XIepa, наводчик 
вяшхIелхъули: ил гIелавяхI хъусвари-
ра, амма илхIяйзив жаназаличи шу-
рухъун. Нушала тупли чуйнарил гIyppa 
тIамадариб. И манзил дила мякьлабси 
ванза баргбердиб. 

Сагали хIулби абхьибхIели, кьяшли-
зивад вяхъни багьурра ...» 

Аракайубси Камил Белоруссияла 
фронтлизи чарухъ-ун. Артиллеристу-
нас къияндешуни дахъдаиб. ВацIурба-
зирти билхIлумази тупи гIеладиркулри. 
Чумал туп шарализирван кягIун. Душ-
мантани цIа чекьур. Гьанагарси 
хIярхIяли Камилла хъуцIарлизибад 
тIярхъи батур. ГIурра - госпиталь… 

 
Жабраг1илов МяхIяммад акIубси 

сай январьла I-личив I9I9 ибил дусли-
зив. ИтхIели КIишала ши Хайдакьла 
районнизи кабурхусири. 

I94I ибил дусла март базличив ил 55I 
ибил стрелковый полклизи ватIайс 
къуллукъбарахъес живариб. 

ХIябал дус Западла фронтлизив душ-
мантачил ургъули калун: ил пулемет-
чик сайри. 

«ИтхIели нушала полклис душма 
гьужумлиуб гIелабяхI хихбиэс че-
буркъубсири, - гьанбикахъибсири или-
ни ца анцIбукь. – Немецунала пехота 
тIашаахъес нуша кIел пулемнтчик 
декIардарира (нура урус урши Иван 
Антоновра). Сепайда, нушала цIакь 
бахъ камсири. Ца сягIятра немецуни 
тIашаэс хIедиубра: кахси хIярхIяли 
дявила юлдаш Иван варгиб. ГIур набчи 
гъамлибван туп баргбердиб: ну ар-

Чилра ва селра хъумуртули ах Iен  

Миц Iиртани илди гьанбиркахъули саби  

   Чумилра гIяхIти гъубзни 
  Дявтази дурабухъун, 
  ВатIан батахъес чуни 
  ЛайдакIиб гIязизти жан. 
 
  Ванзала михъирлизиб 
  АкIубтири талихIлис, 
  Ванзала лутIилизиб 
  Паргъатбиуб даимлис. 
 
  Дявила майдунтачир 
  ДяхIнилис хIи кертIибти 
  ХIили ванза биркибти 
  ВатIан багьандан чуни 
  Чурхри панадарибти. 
 
  Чумилра марти бегIти 

 

  Ассаламу гIялайкум 
  Дергъ-децIла ветеранти, 
  УркIби нурли дицIибти 
  Урмиван пархдикIанти. 
 
  Зулмукарла бяхълиур 
  Зерзерра хIедухъунти, 
  Шандангъуна хункIани 
  Рейхстаг пашбехъахъубти. 
 
  Мусни-зубрала ургар 

Дявила бутIакьянчибас 

  БегIлара хIурматлати, 
  Сиратла гъярцI гумира 
  СанибяхIван ахъибти. 
 
  Ахъри, цIакь кархухIелра 
  Аман-бусрав хIевхъунти, 
  Чедибдеш уркIилабли 
  Шалал дунъя батурти. 
 
  ХIяяла байрахълиур 
  ХIяндешличи аибти, 
  ХIердиаба калунти 
  Агарли челукьути. 
 
  Ламус-хатирлис хъярхъти 
  Сабурлис чердикIибти, 
  Къара душмантачилра 
  Къаплантиван дургъибти. 
 
  Лебталалра уркIбазир 
  Сарра хIуша пергерти, 
  Улка – дуня батахъес 
  Жан дедиб багьадурти. 
 

  Чархла капан агарли 
  ХIярира кадихьунти, 
  Иларад ахIертачи 
  Саламтира дурхьанти. 
 
  Дунъяла къакъличирти 
  Къавгъа-дяв тIашаибти, 
  Бурямван багьбиубти 
  Бушин – мутIигIбарибти. 
 
  ГIяламла анкъиларад 
  Пашмандеш дугIеибти, 
  ЧеалкIуси наслулис 
  Азаддеш уббатурти. 
 
  ГIямрулизиб игъбарла  
  Дашаб гьарилра бархIи, 
  ХIушала бекIла чедиб  
  Ухаб даршуси бархIи. 
 
  ХIуша чедаибхIели 
  Бирулра нуни икрам, 
  ХIушагъунти лебхIели 
  ХIебирар душманти хам. 

 ЦIуръадешли дурхIядеш 
 Жявли ясирдуцибти, 
 ЯхI чIумал нешанани 
 Къиянтазир айкьурти. 
 
 Кьисматла къукъу-лямцIла 
  Чябхъинта цIухдарибти, 
 ГIяхI-разидеш дуртIуйхIи 
  Кьандиубли дашанти. 
 
 ГIяшикьтала хIулбиван 
 УркIби карцIли дицIибти, 
 ВерхIел бяхIла вяхIцIабас 
 ДяхIра кIантIихIейранти. 
 
  Хясала къаркъа гьунба 
  ЛутIи кьяшми архъибти, 
 Къиян-жапала мухри 
  Къакъличир камхIейубти. 
 
  Гъубзнала багьаличил 
 Бурибси гъайлис марти, 
  Багьадурла умачил 
 Баркьудлумазир хъярхъти. 
 
 Пикруми ва кьасани 

 Алкунти янсавгъунти, 
 ЧIакнани лусентиван 
 ДурхIядеш хъумхIертанти. 
 
  Дубуртиван яхI ахъти 
 Океанван рухI мурхьти, 
  ГIямултира макрура 
  ХIилизир ласхIейкIанти. 
 
 Адаб-хатир ламуслис 
 Къаркъала къалагъунти, 
 Къалпчиби руржахъара 
 Мерслацад цIакьра лебти. 
 
 ЯхI-сабурла цIализиб 
 КьутIкьуси гIянд берцIибти, 
 ГIямрула кьудкьул гIилму 
 ЧеалкIутас дуранти. 
 
  Пачалихъла пачнани 
 Муэрван хъумартурти, 
 Нешанала нургъбани 
 Шахли вавнен дигубти. 
 
  ХIялалдешлис, мардешлис 

 Бурямтиван гьалакти, 
 ГIяхIдешличи дирхули 
 ХIурхъиван хIяндиубти. 
 
 Кьавкьавтар лугразирад 
 Гьундури кадердибти, 
 Мардешла убзаличир 
 ХIяя дебшладарибти. 
 
  Игъбар, талихI , разидеш 
 ХIушачил дархли калаб, 
 ГьатIи хIушачи децI-цIум 
 Аллагьли гъаммадараб. 
 
  Бурги хIяндиаллира 
 УркIби хIянхIедиубти, 
 Гьар кайцIуси ганзлизир 
 Дазуличирван сахъти. 
 
  Низбани хъалта-кьарли 
 Дукуй халадаибти, 
 Кьяшмачи айзурмадан 
 ХIянчилизи ахъибти. 

  
 Шайх Рабаданов, 

Урагъала урга даражала 
школала учитель. 

   Дявила дурхIнас 

Дургъбазиб алхунтас 

  Чули хIяйранбарибти, 
  Дигайли ва гIямрули 
  Саби белхъхIебелкъунти. 
 
  ГIямру къябдердибтала 
  ЛугIи чили касибал? 
  ХъайгIи чархIебухъунти 
  Чина хIярибихьибал? 
 
  Ит замана лебтири 
  Улкала гIяхIти гъубзни, 
  УркIби цIала яхI шанда 
  ВатIайс марти нартани. 

Сулайбанов ХIасбал Жамбулатов  Кьурбан 

   Фашист гъармукаби 
ВатIайчи чебухъунхIели, 
нушала биштIаси шилизибад 
43 жагьил адам душмайчи 
къаршили бургъес фронтли-
зи арбякьун. Илдазибад 29 
дявила майдунтачиб даим-
лис калун. Чарбухъунти 9-ла 
лугIилизив Саламов ГIялира 
леври – Берлин бурцнилизир 
бутIакьяндешдарибси гъабза. 

   ГIядатла хъубзарла 
хъалибарглизив I920-ибил 
дуслизив акIубси илала гIям-
ру бегIлара вавнадирхъуси 
манзиллизиб Советунала 
улкаличи балагь чебакIилри. 
УркIи гьимили бицIибси 
жагьил дубурлайс, гIяламат-
ли бахъал цархIилти гъубз-
насван, дугели гьанкI башу-
ли ахIенри. Неш-дудешлизи 
хIебагьахъурли, ил райвоен-
коматлизи вакIиб. ГIяхIула-
ли дургъбази вархьахъес 
тиладибариб. 

   Дургъбас гIергъи, ну 
школализив военрукли 
узухIели ва дявила-патриот 

 
  Иш бархиб манзиллизиб, 
  Рулгулра Аллагьлизи, 
  Ит манзилла кьурбунти 
  Кьадармадиаб или. 
 
  Амма бурая илдас, 
  Вавни чили кархьутив? 
  Улкала чедибдешлис, 
  Бикьрумили биахъес, 
  Рейхтаглизира байрахъ, 
  Кабяхъиб гIяхIти гъубзна! 

  
 Муъминат Жамбалаева, 

  Уркухъла ши. 

бяркъла масъултала хIекьли-
зив гьунивиухIели ва ихтила-
тикIухIели, хIера, се гьанби-
кахъибал ГIяли-аццини: 
«Дила гIярза дявила комиссар 
гьалмагъ Булгаковли 
кьабулбариб. Гьала-гьала 
Дальний Во-
стоклизи 
вархьира. 
Милитарист 
Япония Гер-
манияла со-
юзник сабри-
ну, СССР-ла востокла дазу 
урехила агилизирри. ГIур, 
I943-ибил дуслизив, Сталин-
градла дергълизи вархьира. 
Генерал Паульсла гIярмия 
бурцухIели, бутIакьяндешда-
рира. МицIирли кавлас или 
гьанхIебирки. Сталинградли-
зиб чедибдеш сархили 
гIергъи, Смоленск, Брянск, 
Курск, Орел азаддалтахъули 
ургъира. Хаслира Смо-
ленсклизир диубти анцIбу-
кьуни гIяхIил гьандиркур. 
Душманти шагьарлизибад 

гьабяхъили, ца шилизи даира. 
Тупала къяйк-къуйкла, танкаба-
ла, самолетунала тIамри 
тIашдизурли, нушала частьла 
бургъантани бамсриихъулри. Ил 
шила халкьли, бахъ разибиуб-
дешли, чула лебсигъуна сегъуна

-дигара беркайчил, баркаллали-
чил хIялани иргъахъулри. Ца 
хьунул адамли набзи варъала 
хъаба гиб. Илра някълизи буци-
ли, къяйцIкавхъунра. «Эй, юлда-
шуни! Дагъистайзивад чи лева?» 
-- или, дарган мезли вявъира. Ну 
дарган сайра или, ца ургъанни 
жаваб чарбатур. Ил – Хайдакьла 
районна Баршамайла шилизи-
вадси Шарипов Иманзагьир сай-
ли увухъун. Агь, итхIели нуша-
ла разидеш! Даргла узби къар-
шидикибхIеливанри. Хъябруц-
дикибхIели, хIятта харидешла 

нургъби гердухъун. ГIур нуша-
ла гьалмагъдешра варъаван 
муридиуб. Иманзагьир связист 
сайри, ну – командиртала ку-
мекчи. Амма нушала гьал-
магъдеш-узидешла дазу хIеби-
ри. МицIирли чардухъесра 
кIилисалра кьадарбиуб». 

   Дявила гьундурикад ГIяли 
фашистунала пукьализи – Бер-
линнизи – ваиб. «Рейхстагла 

бяхIлизи къулбасра ба-
рира», -- викIи. ДакIуда-
рибти гъабзадеш 
багьандан ил 
«Асилдешла III-ибил 
даражала орденничи», 
дахъал медальтачи 

лайикьикиб. БекI командую-
щий И. В. Сталинна баркаллала 
3 кагъар гибтири. 

   I947-ибил дуслизив Сала-
мов ГIяли хъули чарухъун. 
Партияла къяянази керхур. 
Шила хозяйствола жура-
журала хIянчи дузахъи. Гьарли
-марси коммунист сайлин, ил-
ди ункъли, хIялал-залалли 
хъарарахъи. 

   УркIи аргъибси ХIя-
жигIялиева ГIяшура ГIялила 
гIямрула рархкьяли ретаур. 
Илдани гехIел биштIати абикь-

ур: 7 урши ва ца рурси. 
Сепайда, лебилра илди гIям-
рула гьуйчи дураэс неш-
дудешлис кьадархIебиуб – 
бахъ жявли итил дунъяличи 
арбякьунти уршби 
МяхIяммадлира, Саламлира, 
МирзамяхIяммадлира гIям-
рула тIягIям хIебагьур. 

   МицIирли левай, Са-
ламла ГIяли мурталра шко-
лализи ваши, дурхIначил 
ихтилатикIи, дургъбачила 
хабурти, багаладиэсти 
гIякьлуми дури. Сунелара 
бахъал юлдашуни бири. Дай 
шилизибси юртла унза-ганзи 
гIяхIял-шайс, гьалмагъунас 
гьаргли дири, гьарзаси 
къумур камхIебирахъи. 

  Баршамайлан Иман-
загьирличилра ГIялини 
бархбас бетхIехъахъиб. 
КъаршибикибхIели, 
«фронтла I00 грамм» 
ахъдурци. I983-ибил дусла 
майла I0-личив ГIяли Ал-
лагьли арукиб. (ХIяб нурли 
бицIаб сунела!) Илала 
уршби Ражабли, Кьурбай, 
СягIидли Иманзагьирличил 
ва илала дурхIначил гьал-
магъдеш даимдариб. 

 Нушала корр. 

       Чилра ва селра хъумартурли ахIен 

  Берлин буцибси гъабза  

Нушала ветеранти   

ЧебяхIси Чедибдеш 74 дус биъни-
ла байрам нушала районнизиб, гьар 
мурталраван, бягIули дурабуркIули 
бирар. Ветеранти дусличи-дус кам-

кабикIулихьалли, ил байрамла 
кьадри бетихъуси ахIен. БусягIят 
нушала районнизив дявила ца 
бутIакьянчи сай левалси. 

Гьалабван байрамлис гьаларти 
бурхIназив «Дахадаевла район» 
МО-ла бекI Ж. ГIямаров Кудагула 
шилизивадси Рабаданов Ражабличи 
гIяхIладли гьаввакIиб. Иличил 
бархли лебри Дагъиста пачалихъла 
университетла ректор Мурта-
загIяли Рабаданов, тах шагьарлизи-
вадси гIяхIял ХIябиб Жанаев, рай-

онна депутатунала Собраниела пред-
седатель ГIяхIмад Ибрагьимов, 
КЦСОН-на директор Муслимат Ра-
жабова, УСЗН-на начальник Муса 

Мусаев, жагьилтала ва туризмала 
шайчибси отделла  начальник Мади-
на МяхIяммадова, районна ветеран-
тала Советла председатель Мухтар 
ГIябдуллабеков ва волонтертала кьу-
кья. 

ГьаббакIибтачи вахъ сунела разиви-
убдешли ветеранна хIулбазирадли 
разидешла нургъби гердухъун ва 
гIяхIлала кьукьялис сай вегIси азбар-
ла ухIнав гьуниваиб. ГIяхIлани вете-
ран ЧебяхIси Чедибдешла байрамла 
БархIиличил мубараквариб. Илис 

уркIи-уркIиларадли къаркъагъуна 
арадеш, талихIчерти гIямру далгун 
ва кьиматчерти савгъатуни дедиб. 

«Илди ва илдигъунти цархIилти 
гьанагарти дургъбачила ихтилат 
дикIухIели, 4 дус духъяндитIунти 
ЧебяхIси ВатIа дергъла дусмазир 
хIушани чедаахъибти гъабзадешли-
чила хъумхIертехIе. Чедибдеш сар-
хес, жихIерибси ва дяхIагарси душ-
ман къирварес гъазализи  дура-
бухъунти нушала хала дудешуни ва 
дудешуни гьанбиркахъулра, илдала 
игитдешличила баркьибтази ва илда-
ла дурхIнази багьахъес къайгъилизи 
ихъулра, чули дургъбачила хабурта-
зиб бурули ахIи, хIебакьили дигни 
балахъулра, -- викIи цалабикибтала 
гьалав гъайулхъули районна бекI 
Жаруллагь ГIямаров. — Цазаманали-
зир гьар дуслизир нуша майла 9-
личир дурадулхъулра ЧебяхIси Чеди-
бдешла байрамличи, февральла 23-
личиб бетурхуси ВатIан балтахъанта-
ла балбуцличи. ХъумхIертулра Афга-
нистаннизиб ва чумал-гьатIи дибгIян
-хъяш улкализир кадикибти анцIбу-
кьуназиб бургъули калунти багьадур-
тира. Дурхъаси ВатIан багьандан жан 
ахI рахIедирутала гьунарти ва гьун-
дури, дявила майдайчиб алхунтала 
игитдеш мицIирли лерти нушани 
даим гьандиркахъехIе ва хъумхIер-
техIе». 

Балбуцличив ХIябиб. Жанаевлира 
Дагъиста бекIла шайзибад ветеран-
нис савгъат бедиб ва байрамличил 
мубараквариб. 

Ветеранни сунечи илгъуна ванаси 
хIерличил бакIибти гIяхIлас халаси 
баркалла багьахъур. Илини гьайгьай, 
сунечил кадикибти къантI-къантIти 
анцIбукьунира гьандушиб. 

Ца шайчив кахIелун М. Хулаттаев-
ра. Илинира ветеран уркIи-
уркIилавад мубараквариб. 

Жагали балкьаахъурси кьумурли-
чил ва ванати дугьбачил чус гьуни-
баибти ветеранна хъалибарглис 
лебтанилра баркалла багьахъур. 

           Нушала корр. 

Ветеранничила къайгъи  

 

ГIяхIти устадеш чедаахъиб 
Майла 4-личирадли 5-личи 

бикайчи МяхIячкъалала «Труд» 
стадионнизир Дагъиста гьалабдеш 
багьанданти кункси атлетикала 
абзани дурадеркIиб 16 -- 17 ва 14 -

- 15 дусла гIямрула рурсби ва уршби 
ургар. Ил-ди 
абзани хасда-
рибтири Че-
бяхIси ВатIа 
дергълизиб ну-
шала бургъанта-
ни Чедибдеш 
сархибхIейчи-
радли 74 дус 
диркнила бай-
рамлис. 
Абзаназир рес-
публикала ша-
гьуртазибадти 
ва районтазибад
-ти 130 спортс-
менни бутIакь-
яндеш дариб. 
Абзанала про-
граммализи ка-
дурхулри спорт-
ла ишди гIер-
гъити жура-
би:ядро иргьни, 

гьалабизуначилси мерличиб ду-
цIбулхъни, гьарахъдешличи 
тIяхIбулхъни, ахъ-дешличи 
тIяхIбулхъни, 100, 200, 400, 800, 
1500 ва 3000 метрличи дуцIбулхъни. 

Нушала районнизибадти 5 спортс-
менни бутIакьяндеш дариб илди аб-
заназир. Ил командалис бекIдеш 
дирулри кункси атлетикала шайчив-
си тренер ХIямзат Абакаровли. 

Лебилра дахадаевланти-атлетунани 
гIяхIти устадеш чедаахъиб. Буралли, 
авли гьаларти мерани сархиб. 

1500 метрличи дуцIухъи Бускри-
вадси Расул ГIябдуллабековли цаи-
бил мер сархиб. Бускривадси 
МяхIяммадзапир Чанкаевра 3000 
метрличи дуцIухъи цаибил мерличи 
лайикьикиб. Дибгиликлизивадси 
Сантино ШяхIбанов 800 метрличи 
дуцIухъи кIиибил мер сахиб. КIиша-
радси Зайнаб ГIялиеванира кIиибил 
мер буциб 1500 метрличи дуцIрухъи. 

Чедибикибтас медалти, грамотаби 
ва спортла экипировкаби дедиб.      

Майла бехIбихьудличир гьала-
рван КIишала СОШ-ла спортзал-
лизир районти-ургарти волейбол-
ла абзани дурадеркIиб. ЧебяхIси 
Чедибдеш 74 дус биънилис хасда-
рибти илди рурсбала командаби-

ургарти абзаназир Дахадаевла ва 
Хайдакьла районтала цаладяхъибти 
командабани бутIакьяндеш дариб 

Командаби абздикIулри ва цIакь-
тигъунти белгидарибтири. Турнир-
ла гьунибаънила итогуни хIясибли, 

КIишала школала бучIантала ко-
манда чедибикиб. КIиибил мерли-
чи лайикьбикиб КIишала шилизи-
бадти жагьил рурсбала команда. 
ХIябъибил мер сархиб ЦIурхачила 
рурсбала командали. 

Дубурла шимазибти рурсби, мурталра чула бегIтас хъали-
цIализиб кумекбирухIели, цIакьтили ва дебшлабиубтили 
бирар. Илала дурабадлира, илди спортлизи ихънира дигеси 
саби. Хаслира волейбол бирар дубурлан рурсбас дигахъуси. 

ХIера, Хайдакьла районна ЦIурхачила шилизир рурсбала 
командаби-ургар волейболла абзани детерхур ишди бурхIна-
зир. Ибкьси абзлизиб Дибгашила урга даражала школала 
командали кIиибил мер сархиб. Приз 150 азир къуруш ва 
хIябал тап сарри. ГIяхIсигъуна игрок сарси 9 ибил классла 
ручIан Аминат ХIяжигIялиевас 10 азир къурушла шабагъат 
бедиб. 

Спорт…  спорт… спорт . . .  

Цаибил мер – кIишантас 

Дибгашантани кIиибил мер сархиб 

   БелчIудила 1999 – 2000-ибил дуслизиб Сагаси Уркухъла 
урга даражала школали ГIябдуллаев ХIябиб МяхIямма-
довичлис бедибси ва беткахъибси урга даражала цахIнабси 
(таманси) багьуди каснила хIекьлизибси А 5514133 номер-
личилси аттестат гьарли-марси ахIенсилизи халбарес. 


